
Posbus 567
Mosselbaai, 6500

Bouerskontrak
Kontrak aangegaan tussen 

NUM-NUM HUISEIENAARSVERENIGING (HEV)     en     ………………………………………………(Eienaar)
Erf No:  ……………….







Datum:………/………/20….....
Die partye stem toe tot die volgende:

1.  ‘n Boudeposito van R30,000 (dertigduisend rand) vir die bou van ‘n nuwe woning, en ‘n deposito van R100 (eenhonderd rand) per vierkante meter (m²) vir aanbouings, sal betaal word aan die HEV en die maandelikse heffings sal op datum wees alvorens enige werk op die erf ‘n aanvang mag neem.  Die boudeposito minus die berekende padheffing en enige diensfooie en boetes sal terugbetaal word indien alle voorwaardes van hierdie kontrak nagekom word.  Indien nie, sal hierdie deposito verbeur word en alle bouwerk moet onmiddellik gestaak word.  Bankbesonderhede vir inbetaling van deposito: 


Rekeninghouer:
Num-Num HEV
Bank:
ABSA
Tak:
632005
Rek:
4085576668

Verwysing: Boudeposito, Erfnommer en Eienaar se van (bv:.Boudeposito 18690 Meyer)

2. Die Eienaar is verantwoordelik vir volle nakoming van die Konstitusie, of “Appendix B: The Architectural Developement Code”.  Enige afwyking van die Konstitusie of “Appendix B” op die planne wat vir goedkeuring ingedien word deur die HEV Trustees, Argitek of Munisipaliteit met die goedkeuring van die bouplanne beteken nie dat goedkeuring toegestaan is vir sodanige oorsig/afwyking nie.  Die Eienaar sal vir enige afwykings verantwoordelik gehou word en sodanige oorsig/afwyking teen eie koste regmaak.
3. Die Eienaar en die boukontrakteur erken dat hulle die boukontrak sowel as die “Num-Num House Rules” deurgelees het en die inhoud daarvan verstaan en onderneem om daarby te hou.  Dit sluit sub-kontrakteurs in.
4. Die betaling van maandelikse heffings sal nie gedurende die bouperiode agterstallig raak nie.
5. Die “footprint” op die erf soos op die bouplanne aangedui moet toegespan word met ‘n DUURSAME draad of skadunet heining van minstens 1.2m hoog alvorens grondwerk mag begin.  Dié heining mag slegs verwyder word na voltooiing van alle bouwerk.  Die heining moet na ure toegemaak word.  Die heining moet te alle tye in stand gehou word. (Boete vir nie-nakoming R500.00 per oortreding)
6. Die “footprint” se posisie sal vasgestel word deur die landmeter in samewerking met die Eienaar en bouer.  Die Eienaar en bouer moet seker maak dat die hoogte van die gebou, bereken vanaf die gespesifiseerde kontoerlyn, korrek gebou word.
7. Sodra die “footprint” toegespan is moet ‘n lid van die HEV daarvan verwittig word en 5 werksdae moet toegelaat word sodat inheemse plante gered kan word uit die konstruksie area.  Uitgrawings mag eers begin word nadat die planne deur die munisipaliteit goedgekeur is en die plante verwyder is.

8. GEEN boumateriaal mag op- of afgelaai word buite die omheinde konstruksiearea nie.  Alle boumateriaal moet ook binne die omheinde area geberg word.  Wanneer die bouterrein voorberei word moet voorsiening gemaak word vir die volgende:
a) ‘n Goedvoorbereide ryvlak vir toegang tot die omheinde gebied. (Geen klei en/of vullis word op die teeroppervlaktes toegelaat nie) en hierdie area moet skoon gehou word.  Indien die teeroppervlakte nie skoongehou word nie sal ‘n boete van R500.00 per oortreding gehef word.
b) ’n Aflaai en stoorarea vir boumateriaal.

c) Plek vir toilet.  
d) Terreinkantoor of stoorhouer waarin gereedskap saans toegesluit kan word.
e) ‘n Houer (“skip”) vir afval wat saans met ‘n net toegemaak word om te keer dat die wind rommel rondwaai.  Geen rommel wat kan rondwaai mag buite die “skip” op die perseel rondlê nie. Daar moet ook ‘n vullisdrom met deksel en swartsak voorsien word vir die afval wat die werkers genereer.
9. GEEN afvalmateriaal of uitgrawingsmateriaal mag buite die toegemaakte area gestapel word of rondlê nie.

10. Die natuurlike veld en plantegroei buite die omheinde gedeelte mag onder geen omstandighede versteur word nie.  Enige probleem in hierdie verband moet eers met ‘n HEV-verteenwoordiger uitgeklaar en goedgekeur word.
11. Die wildsbokke of ander wildlewe op die ontwikkelling mag nie gehinder word nie.

12. Voordat enige werke mag begin, moet ‘n onderhoubare septiese toilet binne die toegemaakte area voorsien word.  (Boete vir nie-nakoming R500.00 per dag).  Dieselfde boete per insident sal geld wanneer werkers die veld en nie die toilet gebruik nie.
13. GEEN kontrakteur of sy werkers mag op die ontwikkelling rondbeweeg nie.  Almal moet binne die toegemaakte area van die perseel bly.  Werkers moet na en van die bouperseel vanaf buite die hek vervoer word.  As ‘n persoon gevind word wat buite die toegelate area rondbeweeg, sal alle werk onmiddellik gestop word, toegang tot die Landgoed teruggetrek word, en die bouer en alle werkers sal die perseel verbied word.  Hierdie aksie sal die boete/s soos omskryf in paragraaf 28 hieronder tot gevolg hê, wat onmiddellik betaalbaar sal wees. Goedkeuring moet verkry word van die Voorsitter/Onder-Voorsitter voordat toegang vir bouwerk weer voortgesit kan word.
14. Uitgrawings en bouaktiwiteite en die gebruik van toerusting wat geraas of lawaai veroorsaak, word beperk tot: 

a. tussen 07h00 en 18h00 vanaf Maandae tot Vrydae; en

b. tussen 07h00 tot 14h00 op Saterdae.

Geen van die bogenoemde aktiwiteite word toegelaat op Sondae of Openbare Vakansiedae nie.

Geen van die bogenoemde aktiwiteite word toegelaat gedurende die bouwerkersvakansie in Desember en eerste gedeelte van Januarie nie. Die bouwerkersvakansie is gewoonlik vanaf ongeveer die 15de Desember vir drie weke voordat  bouery weer in Januarie hervat kan word.  Skriftelike goedkeuring moet verkry word vanaf ‘n HEV-Bestuurslid vir enige afwykings van die werkstye soos hierbo genoem.  (Boete vir nie-nakoming R500.00 per oortreding)
15. Die maak van enige vure is streng verbode.  (Boete vir nie-nakoming R1,000.00 per oortreding)
16. SLEGS die Eienaar en die boukontrakteur sal selfoon toegang hê tot die ontwikkeling se ingang.  Geen persoon wat met die konstruksie gemoeid is sal toegelaat word om afstandbeheerde toegang tot die landgoed te hê nie.
17. Die vragbeperkings wat by die bord op die hek aangedui word moet eerbiedig word en sal streng toegepas word.  Dit bly die verantwoordelikheid van die eienaar om te verseker dat kontrakteurs en afleweringsdienste bewus gemaak word van hierdie beperkings asook die spoedbeperking.
Geen vrag mag 6,000 kg (6 ton) oorskry nie.


Kortliks beteken dit:



6 Palette bou- of plaveistene, 3,000 stene in total



1,100 Dakteëls



3 Palette sement of 120 x 50kg sakke



230 Terrasblokke

Enige kombinasies van bogenoemde of enige ander material mag nie 6,000 kg oorskry nie.



Vooraf gemengde beton maksimum van 4.0mᶾ per vrag.

Wanneer ‘n hyskraan gebruik word om materiaal af te laai moet ‘n blok van 400mm x 400mm x 50mm dik van soliede materiaal onder die stabiliseerarm van die hyskraan geplaas word waar dit met die pad in aanraking kom. Hierdie reël is ook van toepassing op betonpompe en trokke wat “skips” op- en aflaai.

Wanneer ‘n laaibrug (ramp) gebruik word om toerusting op of af te laai laai moet ‘n blok van 400mm x 400mm x 50mm dik van soliede materiaal onder die punt van die laaibrug geplaas word waar dit met die pad in aanraking kom.

Oorlaaide aflewerings sal tot gevolg hê dat die eienaar met 200% van die maandelikse heffing per oortreding beboet word en dat enige koste vir skade aan die pad van die eienaar verhaal sal word.

18. Geen afwyking van die voorgelegde bouplanne sal toegelaat word nie, hoe gering ookal.  Enige veranderings moet aan die HEV voorgelê word alvorens dit aan die Munisipaliteit gestuur word vir finale goedkeuring.
19. Die bouwerk moet voltooi wees binne een jaar (12 maande) vir nuwe wonings en binne 6 maande vir aanbouings, vanaf die datum van ondertekening van hierdie dokument met inagneming dat alle rommel en oorskiet boumateriaal verwyder moet wees en die rehabilitasieplan (waar van toepassing) soos omskryf in paragraaf 22 hieronder aan die HEV-verteenwoordiger voorsien word.  Indien bouwerk nie na die 6/12 maande bouperiode voltooi is nie sal die boudeposito verbeur word, en ‘n maandelikse boete gehef word volgens paragraaf 32.1.4.3 van die Num-Num Konstitusie.  Die boete sal pro-rata gehef word vanaf die eerste dag van maand 13 tot die voltooiing van die bouwerk insluitend rehabilitasie tot tevredenheid van die HEV-verteenwoordigers.
20. Verkieslik moet “Cape Fine” of “Buffalo” gras vir grasperke gebruik word. Indien Kikuyu gebruik word moet dit deur ’n betonrand afgesper word. Die Num-Num plantelys moet streng nagevolg word vir enige tuinmaak binne die “footprint” van die erf.  Die area buite die “footprint” moet natuurlike veld bly.
21. Om voorsienning te maak vir opruiming van gestorte material en oliemerke en skade aan paaie tydens vervoer 
van boumateriaal na die bouterrein, word ‘n nie-terugbetaalbare diensfooi ten bedrae van R……………….……….. , soos hieronder bereken, van die boudeposito verhaal. Indien die skade aan die paaie meer beloop as die berekende diensfooi, sal daardie tekort ook van die boudeposito verhaal word. 
Berekening van Diensfooi:


Totale vloerruimte van die geboue plus plaveisel binne die voetspoor word vir hierdie berekening gebruik.


Diensfooi:

tot op 200 vk m

R2,000.00





201 tot 300 vk m
R3,000.00





301 tot 400 vk m
R4,000.00





404 tot 500 vk m
R5,000.00





501 tot 600 vk m
R6,000.00

601 tot 700 vk m
R7,000.00

701 tot 800 vk m
R8,000.00

Vloerruimte van huis:



……………...…….………M².

Totale plaveisel:




……………………….……M².

Totale oppervlak vir berekening van diensfooi
……..…………………..….M²
Diensfooi van toepassing:



R……………………….

22. Nadat bouwerk voltooi is, moet die Eienaar ‘n HEV-verteenwoordiger kontak om die bouperseel te inspekteer.  Enige uitstaande items sal uitgewys word en dié moet so gou as moontlik voltooi word.  Indien enige van die area soos beskryf in paragraaf 7 hierbo versteur is, sal die Eienaar ‘n rehabilitasieplan met voltooiingsdatums aan die HEV voorsien waarna ‘n “Bouwerkvoltooiings Sertifikaat” deur die HEV uitgereik sal word.  Die munisipaliteit vereis hierdie sertifikaat vir uitreiking van die Munisipale Okkupasie Sertifikaat. ‘n Afskrif van die Munisipale Okkupasie Sertifikaat moet aan die HEV gegee word binne 7 dae na die goedkeuring deur die Munisipaliteit.
23. Die boudeposito minus die diensfooi en enige uitstaande boetes, sal binne 1 maand terugbetaal word, indien ‘n verteenwoordiger van die HEV die perseel besoek het en dit in orde vind.  Sou daar enige nagelate items uitgewys word deur die verteenwoordiger, sal die eienaar/kontrakteur kans gegun word om dit reg te stel, waarna die oorblywende deposito dan terugbetaal sal word.
24. Wanneer uitgereikte boetes 50% van die boudeposito bereik, sal alle bouwerk gestaak word totdat die bedrag weer aangevul is tot die oorspronklike boudepositobedrag.
25. Enige skade deur boukontrakteurs aan die hooftoegangshekke sal van die Eienaar verhaal word.
26. Sekuriteit van werkers is die verantwoordelikheid van die eienaar. ‘n Toesighouer/Verantwoordelike Persoon moet aangestel word vir die duur van die bouprojek en ID-afskrifte van alle werkers moet op die perseel gehou word. 
27. Alle bekleding (“cladding”) en verfkleure moet eers met die HEV bespreek word vir aanvaarding voor grootmaat aankope gemaak word.  Die bespreking kan by die bouperseel plaasvind met voorgestelde voorbeelde.
28. Straatnommers moet ongeveer 20 cm hoog wees en sigbaar vanaf die pad wees.  Eienaars is verantwoordelik vir die aanbring van die straatnommers aan hulle wonings.  Eienaars moet op ‘n manier tydelike straatnommers by hulle boupersel aanbring om die aflewering van boumateriaal te vergemaklik.
29. Boetes van toepassing op bouers/kontrakteurs
Rommelstrooi – R500 per oortreding
Rondloop buite omheining – R500 per persoon/per oortreding

Indien chemiese toilet nie gebruik/voorsien word nie – R500 per dag vir nie voorsien en R500 per oortreding vir nie gebruik
Spoed van 30km/h verontagsaam – R200 per oortreding

Voertuig wat in die veld ry- R500 per voertuig per oortreding 
Diere verjaag/probeer vang – R500 per oortreding

Vuurmaak – R1,000 per oortreding

Oorlaaide voertuie – 200% van maandelikse heffing per oortreding 

30. Voor enige grondwerk ‘n aanvang neem moet ‘n “Landmetersertifikaat” by die trustees ingehandig word.
Voornemende bouers/kontrakteurs se aandag word gevestig daarop dat hierdie oortredings in ‘n baie ernstige lig beskou word, en dat NIEMAND oorgesien sal word nie.  Die HEV sal boetes verhaal van die Eienaar se R30,000 boudeposito.  Verwys ook na paragraaf 25.  

Geteken op hierdie……………….dag van ……………….………………20…….. Mosselbaai.

……………………………………
.…………………………………………… 

HEV   Verteenwoordiger                  Naam in drukskrif                  
……………………………………
……………..………………………
………………………..

Eienaar



Naam in drukskrif                 
 
Selfoonnommer
……………………………………
……………..………………………
………………………..

Kontrakteur



Naam in drukskrif                 
 
Selfoonnommer
………………………………………..  …………………………………….

………………...………

HEV   Verteenwoordiger (2)

Naam in drukskrif                 
 
Selfoonnommer

Opsioneel

*******************************************************************************************************************************

Verfkleur: …………………………………………………… ……………………………………………….



Verskaffer: …………………………………………………..  Datum: …………………………………….

“Cladding”: ……………………………………….………………………………………………………….

Verskaffer: …………………………………………………..  Datum: …………………………………….


� EMBED PBrush ���

